
Module 1: Ang Tanang Magtutuo mga Saksi

Mga pangutana ug tubag:

1.

Ngano nga kinahanglang mosaksi kita ug mangabig ug kalag?
Basaha ang bersikulo sa Mateo 28: 19-20 sa imong bibliya.

Tubag:

a.
b.

Si Ginoong Jesus nagsugo kanato
Dako ang buluhaton ug nagkinahanglan sa pagbulig sa matag
(2 Pedro 3: 9; 1 Timoteo 2: 3-4)

Unsa ang imong gikinahanglan para mahimong saksi?

Mahibalo kang magpadayag sa imong personal nga testimonyo sa
kaluwasan ngadto sa uban ( Pinadayag 12:11)

Mahibalo ka sa yano nga pagpadayag sa mensahe sa kaluwasan
ngadto sa uban

Pagpadayag sa personal nga testimonyo

a. Isip ehemplo, ipadayag ang imong testimonyo sulod sa tulo ka
minuto o mubo pa niini

b. Awhaga ang uban sa pagsulat sa ilang testimonyo sulod sa tunga
nga papel. Ang ilang testimonyo kinahanglan maglangkob sa
mosunod:
- Ang ilang kinabuhi sa wala pa nila madawat si Cristo Jesus
- Kanus-a ug sa unsang paagi nga nhadawat nila si Jesus
- Ang kabag-uhan nga ilang nasinati sa dihang ilang nadawat si

Jesus

c. Tabangi ang uban sa paghimo sa ilang testimonyo pinaagi sa
pagsusi 0 pag-usab sa ilang sinulat.

d. Pabasaha silang tanan sa ilang gisulat sa makusog nga tingog.
Ipabalik-balik pagbasa ang ilang sinulat sa makalima ka beses

e. Ipares sila sa tinagurha ug himua nga magbansay-bansay sila
paghatag sa ilang testimonyo pinaagi sa pagpuli-puli pagsugid niini
ngadto sa ilang pares. Himoa kini sulod sa tulo ka higayon. Dasiga
nga ang matag usa motabang sa ilang kapares pinaagi sa
paghatag ug mga sugyot nga makatabang nga ma-“improve” ang
pagsugid sa ilang testimony.

Ang Pagpadayag sa Mensahe sa Kaluwasan ug Pagpadawat sa

Ginoo ngadto sa Uban

a. Isip ehemplo, ipakita sa atubangan sa tanan unsaon pagpadayag
sa mensahe sa kaluwasan ug unsaon pagpadawat sa Ginoo ngadto



sa uban. Gamita ang simple nga pamaagi sama sa Evange-cube o
Evange- card sa pagpadayag sa kaluwasan, ug uban pang paagi
nga imong nahibaluan. Himoa kini sa tulo ka higayon aron
masabtan ug mahinumduman sa tanan.

b. Human nimo, iparis sila sa tinagurha ug himoa nga magpuli-puli sila
sa pagbansay sa ilang pagpadayag sa kaluwasan ug pagpadawat
sa Ginoo ngadto sa uban. Himoa kini sulod sa tulo ka higayon.
Dasiga ang matag usa nga motabang sa ilang pares pag-“improve”
sa ilang pagpadayag sa kaluwasan ug pagpadawat niini.

c. Ipatindog ang matag usa atubangan sa grupo aron magpadayag sa
kaluwasan ug magpadawat sa Ginoo ngadto sa uban. Dasiga ang
uban nga motabang sa mga mitindog aron ma-“improve” ang ilang
pagpadayag ug pagpadawat.

5. Pagbansay sa paghatag sa ilang testimonyo , pagpadayag sa
kaluwasan ug pagpadawat niini ngadto sa uban
Note: kinahanglan nga ang kinatibuk-an nga pagpadayag ug
pagpadawat dili molapas sa 10 minutos.
Sa duha ka tawo matag pares, ipabansay sila sa nilangkob nga
paghatag sa ilang testimonyo, pagpadyag sa kaluwasan ug
pagpadawat niini. Ipahimo sulod sa tulo ka higayon.

6. Pagpili sa mga Tawo nga Pagasangyawan

May duha ka mga paagi sa paghimoo niini:

a) “Territorial Mapping”- susiha ang barangay nga wala pay
Kristohanon nga simbahan ug pili-a kini nga lugar nga ilang paga-
adtoon aron sangyawan.

b) “Circle of Influence”- mag-ampo ang matag-usa ug mangayo sila
sa Ginoo ug ngalan sa 25 ka mga tawo nga su-od nila nga wala pa
makdawat sa Ginoo (unbelievers): miyembro sa pamilya, higala,
silingan, kauban sa trabaho o classmate sa eskwelahan. Magpili
sila gikan sa listahan ug lima ka tawo nga ilang pagasangyawan
sulod sa sunod semana ginamit ang ilang nakat-unan sa training.
Sultihan usab sila nga kinahanglang ilang i-ampo ang matag-usa sa
listahan sa dili pa nila sila bisitahan.

7. Pagpadala (Commissioning)- ampo-I sila aron sila magsugod sa

pagsangyaw

a) Tudlu-l sila nga ilang gikinahanglan ang pagsangkap sa Balaang
Espiritu (Lucas 24: 47-49; Buhat 1:4,8; Galacia 3:2; 1 corinto 14: 1)

b) Ampo-i/ pandungi sila sa imong kamot aron madawat nila ang
gahom sa pagsangyaw.

c) lIpadal sila nga:
1. Magpares sa tagduha (Lucas 10: 2)



2. Mag-grupo sa pagpanglakaw (Ministry teams) (Buhat 11: 20;
Buhat 13:13)
3. Mag-inusara (Buhat 8:5,26)

Module 2: Ang Tanang Saksi mga Pangulo sa Bible Study

Note; sa pagsugod, pangutan-a ang tanan kon kinsa na kanila ang
nagsangyaw sa milabay nga semana. Pangutan-a usab sila unsa ang ilang
kasinatian.

1. Nganong gikinahanglan man nga tapukon ang mga bag-ong magtutuo
aron pagtuon sa Biblia (Bible study)?

- Pagkahuman ug dawat sa usa ka tawo sa Ginoo, gikinahanglan
nga tudloan sila sa pagsunod sa tanan nga gisugo sa Ginoo
(Mateo 28: 18-20)

- Ang paghiusa sa bag-ong magtutuo sa usa ka grupo ang
pinakamaayong pamaagi sa pagtudlo kanila. Gamita ang “lI Am
Second” nga pamaagi sa pagtuon sa biblia tungod kay sayon
ug simple kini. Naghatag usab kinig kahigayunan sa tanan nga
makapaambit sa iyang hunahuna (Maximum Participation) ug
nagadasig usab kini sa matag usa sa pagtuman sa tanan nga
ilang nakat-unan

2. Isip ehemplo, panguluhi ang grupo sa pagtuon sa Biblia:
-pilia ang hamubo nga teksto/ bersikulo sa Biblia (Lucas 10: 1-5)
Ipabasa sa matag-usa ang mga teksto/bersikulo
Panguluhi pagtuki ang mga teksto/bersikulo nga napili pinaagi sa
pagpangutana sa mosunod:

a) Unsa nga bersikulo nga giganahn ka?
b) Unsa nga bersikulo nga aduna kay pangutana?
c) Unsa ang kinaiya o hulagway sa Dios nga imong nakita sa imong
gibasa?
d) Unsa ang kinaiya o hulagway sa tawo nga imong nakita sa imong
gibasa?
e) Unsa ang mga butang nga imong pagasundon o himuon sumala sa
imong gibasa?
f) Kinsa ang imong sultihan sa mga pagtulon-an nga imong nakutlo?
- Sadihang mangulo ikaw sa pagtuki sa mga bersikulo, siguroa
nga:
1. Ang tanan nakapadayag sa ilang hunahuna ug walay usa o
pipila ka tawo lamang ang nagdominar sa pagsulti.



2. Ang matag-usa may butang nga kinahanglan iyang
pagahimuon o sundon (application).
3. Ang matag-usa may gipili nga tawo nga iyang sultihan sa
lyang nakat-onan
4. Isulat ang mga gisaad sa matag-usa kalmbigitan sa aytem 2
ug 3.
- Pahinumdumi sila nga sa sunod nga panagtigum paninglon ug
pagahisgutan ang ilang gisaad.
. Bahina ang tanan sa grupo nga tag 5 ka tawo. Pilia ang mangulo sa matag
grupo ug ipahimo sa matag grupo ang tanan nga nahulagway sa ika 2 nga
paagi.
. Pulihi ang pangulo sa matag grupo ug ipabalikbalik ang pagtuki sa
makatulo ka higayon o hangtud ang tanan sakop sa grupo mahatagan ug
kahigayunan nga mangulo. Dasiga sila nga mohatag ug “feedback”
samtang sila nagbansay.
. Dasiga sila nga magsugod pagtuon sa biblia kauban ang bag-ong
magtutuo nga midawat sa Ginoo sa dihang nagsangyaw sila.
. Ampo-I sila sa ampo sa pagpadala (Commissioning) ug hatagi sila sa mga
bersikulo nga ilang himoon nga giya sa ilang pagtuon matag sesyon:

Tema Hugna/Session Bersikulo
Kaluwasan 1 1 Juan 5: 11-13
Kaluwasan 2 Juan 1: 10-14
Kabag-ohan diha kang Kristo 3 2 Corinto 5: 9-17
Kabag-ohan diha kang Kristo 4 Colosas 3: 12-17;
Roma 6: 1 -14
Pagsunod sa Ginoo 5 Marcos 16: 15-18
(itudlo ang module 1)
Pagsunod sa Ginoo 6 Santiago 1: 21-25
(itudlo ang module 2)
2 Timoteo 2:2
(itudlo ang module 3)
Pagsulay 7 1 Pedro 4:12-19
Pagsulay 8 Santiago 1: 2-6/ 12-15
Simbahan 9 Buhat 2: 41-47

(itudlo ang module 4)



Module 3- Ang Tanang mga Pangulo sa Bible Study mga
Magbabansay

Bersikulo: 2 Timoteo 2:2

Itugyan sa mga tawo nga kasaligan ang imong nadungog nga akong
giwali atubangan sa kadaghanan aron kini itudlo usab nila ngadto sa uban.
(Suguri ang pagtoon pinaagi sa pagpangutana kon nagsugod nab a sila
pagtapok sa bag-ong magtutu-o aron pagtuon sa bibliya.

Mga Pangutana:

1. Ngano nga gikinahanglang mamahimong magbabansay o trainer ang
mga pangulo sa Bible Studies?
Ang mga bag-ong mga magtutu-o kinahanglang magsugod sa bag-ong
mga bible studies. Pagkahuman niini sa samang paagi, kinahanglan
nga siya magbansay usab sa mga sakop sa ilang mga bible studies
aron mosugod pagpilo-pilo ang mga magtutu-o ug mga bible studies.

2. Kanus-a magsugod sa pagbansay?
Ang pagbansay magsugod sa ikalima nga hugna o session sa bible
study sa dihang ginatuki ang tema sa Pagsunod sa Ginoo. Kung
nakita sa pangulo sa bible study nga andam na ang bag-ong magtutu-o
pagsangyaw sa unang semana pa lamang sa ilang bible study, pwede
sayohon ang pagbansay ug dili na hulaton ang session 5. Usa sa mga
sugo ni Ginoong Hesus nga kinahanglan nga sundon mao ang
pagsangyaw ug pagtudlo sa mga katawhan. (Matthew 28: 19-20).

3. Saunsang paagi himoon ang pagbansay?
Sundon ang module 1 alang sa pagbansay sa Pagsangyaw ug module
2 sa pagbansay sa pagpangulo sa bible studies



Module 4: ang Matag Bible Study Posibleng mamahimong
Simbahan

Note: Magsugod sa pagtudlo pinaagi sa pagpangutana:

a) Kon sila nagpadayon ba sa pagsangyaw sa bag-ong mga tawo?

b) Komusta na ang ilang mga bible studies?

c) Nagsugod naba sila pagbansay sa mga kauban nila sa ilang bible studies
aron mahimo usab sila nga magbabansay?

Mga Pangutana:

1. Ngano nga magmugna man kita ug mga simbahan?
- Mao kini ang gusting tukuron ni Ginoong Hesus (Mat. 16: 18)
- Ang putli nga simbahan ang balikan ni Ginoong Hesus (Eph
5:27)
2. Unsa ang Simbahan?

a) Hiniusang pagtuki 1 (workshop 1) Unsa ang simbahan sa personal nga
huna-huna sa matag usa. Pagahisgutan kini pinaagi sa tibuok grupo o
pinaagi sa managlahing grupo.

Mga pangutana:

-unsa ang kinaiya o “definition” sa usa ka simbahan?

- Unsa ang mga butang nga gihimo sa simbahan?

Isulat ang mga tubag sa usa ka panid sa papel ug tukion kini tags-tagsa.

b) Hinusang Pagtuki 2 (workshop 2) Unsa ang simbahan sumala sa bibliya?
Buhat 2: 41-47
Mga Pangutana:

- Kinsa ang nahisakop sa simbahan
- Unsa ang mga butang nga ilang gibuhat?

Mga tubag sa mga panutana sa workshop 2:
Ang simbahan usa ka panagtigum sa mga magtutu-o nga:

v" Nabawtismohan na (mga tawong may pakigsaad sa Ginoo). Buhat 2: 41
v' Regular nga nagpadayon sa panagtigum (mga tawong may pakigsaad sa usa
ug usa). Buhat 2: 42-4.
v Pinanguluhan sa mga mahigugma-ong pangulo. Buhat 2:43; Tito 1: 5-9
v" Nagbuhat sa:
= Pagtudlo sa pulong sa Ginoo. (Buhat 2:42)
= Pakig-ambitay (fellowship).  (Buhat 2:42)
= Pagkalawat (communion) (Buhat 2:42)
= Pag-ampo (Buhat 2:42)



= Paghatag (Buhat 2: 44-45)
= Pagsimba (Buhat 2: 47)
= Pagsaksi (Buhat 2: 47)

c) Workshop 3- unsa ang kasamtangang gibuhat ninyo sa inyong mga bible

studies?

llista ug itandi kini sa resulta sa workshop 2. Mohatag kinig hulagway nga
may pipila lamang ka mga butang ang kinahanglang idugang sa
kasamtangang bible studies aron mahimong simbahan.

3. Kanus-a magsugod ang simbahan?
Sa paghuman sa session 9

4. Unsaon pagsugod sa simbahan?

» Pinasikad sa item 2c sa itaas, ilha ang mga butang nga kinahanglang
igadugang sa bible studies aron kinimahimong simbahan

= |sugod pagdugang ang mga butang nga diha diha-diha dayon
pwedeng ma-apil sa bible study ug maghimo ug plano kun unsaon ug
kanus-a idugang ang mga butang nga nagkinahanglan pa ug panahon
(pananglitan: pagtudlo ug pastor sa grupo)

= Magsugod uban ang “proclamation prayer and commitment” sa mga

miyembro

= Magtudlo o magbutang ug pastor(temporary or permanent) sa bag-o
nga simbahan

5. Unsa ang buhaton sa panagtigom sa usa ka simbahan?
a) Pagbalik-tan-aw
= Gahini ug panahon aron komustahon ang mga saad or
commitments nga gihatag sa matag-usa sa milabay nga
panagtigom (application and whom to share).
= Pangutan-a sila kung pipila ka mga bag-ong tawo ang ilang
gisangyawan o nagsugod nab a sila ug mga bag-ong bible studies
= Gabhini ug panahon paghisgut sa mga personal nga problema ug
ampo-I kini
b) Panahon pagtan-aw sa taas
Gahini ug panahon sa panagtigum aron:

Simbahon ang Ginoo (worship)

Maghatag (tithes and offerings)

Pagtu-on sa pulong sa ginoo ginamit ang “I am second” bible
study method

Mubo nga pagwali

Pagkalawat (communion)

Mag-ampo sa panginahanglan sa mga tawo

c) Pagtan-aw sa Unahan



Magplano alang sa mga bag-ong kalag o dapit nga pagasangyawan
sa sunod nga semana.

Magbansay sa pagtulun-an nga pagatuki-on sa sunod nga “l am
Second” nga panagtigum sa mga bible studies

God Bless us all!

To God be the glory.



